‘I1-Ghid 1l-Kbir’® *
Karmenu Vassallo

DUN KARM — l-oghla gholja Maltija bl-oghla zewg
qcacet ta’ gherf.

ESURREXIT SICUT DIXIT — Hu gam minn bejn l-imwiet kif stqarr hu

nnifsu! Fuq dan il-ghamil, fuq din il-grajja, fuq dan l-ghageb ta’ l-eghgubijiet

1i sehh u twettaq minn bin xebba safja li kienet bintu, Dun Karm — l-oghla
poeta nazzjonali taghna — niseg u damm poezija li la tasal qatt biex tmut u angas
biex tindifen mieghu f’qabru; hi tibga’ tghix u ssaltan ghal dejjem ma’ ismu,
fil-waqt li fuq il-herba u l-ghabra ta’ fdalijietu mmermra tissokta ttenni tghanni
u xxandar rebbieha, sa ma jtulu z-zmien u l-wisa’, il-gieh u s-sebh li kiseb u sthoqq
t"hajtu bhala poeta u fl-istess hin qassis.

Kristu qgam: gam mhux minn naghsa hafifa jew raqda twila; imma gam minn
hdan il-mewt u rega’ ghall-hajja biex gatt ma jmut izjed — u dan ghamlu bis-sahha
tieghu biss u tieghu wahdu meta ghogbu u ried jingeda bil-milja koilha tal-qawwa
ta’ setghatu bhala Bniedem u Alla li kien. Kristu ggieled, issielet u tqabad ma’
l-ehrex u l-eqqel ghadu li jaf bih il-holgien — il-mewt — u kien l-ewwel u l-ahhar
wiehed. anzi l-wahdani, li ghelbu u rebhu u xejnu. Mela jekk il-mewt hi I-gerda
u t-tmiem ta’ kollox ghal kull bniedem milqut minnha, ghal Kristu kienet
bil-maqlub il-bidu u I-ftuh ta’ grajja gdida — grajja ta’ apoteosi, ta’ dawl, ta’
sebh u ta” gieh mill-akbar: ghax kienet sewwasew il-mewt dik i wriet bi¢-¢ar
u xehdet bid-dieher kif Kristu kien tabilhaqq Alla, Bin Alla i tlahham fil-guf safi
ta’ mara, li sfat Omm u baqghet fl-istess waqt Xebba bla tebgha, ghall-helsien
taghna mill-jasar tad-dnub.

Fugq il-qgawma ta’ Gesu Sidna minn bejn l-imwiet ma kinux wiehed u tnejn dawk
li ghasru u hallew gherfhom mahzuz fuq il-karti. Ghad-dinja nisranija din il-grajja
hekk kbira u tal-ghageb — li l-ebda grajja ohra ta’ l-imghoddi jew ta’ li gej ma

* F1-1942 ix-*Xirka ghat-Tixrid ta” I-llsien Malti’ (X.T.1.M.) nediet konkors dwar ‘Kritika ta’ xi Xoghol
Leuerarju bil-Malti*. Fost it-tlettax-il studju li ntbaghtu ghall-konkors kien hemm wiehed, ‘II-Ghid
il-Kbir — Dun Karm l-oghla gholja Maltija bl-oghla zewgt iq¢acet ta’ gherf”, mibghut minn Karmenu
Vassallo bl-isem mibdul ta” Conscript. Fir-rapport taghhom tad-19 ta’ Novembru, 1942 l-ezaminaturi,
P. Pawl Tabone, O.F.M. u A. Cremona, semmew b’tifhir l-istudju ta’ Vassallo. Ix-X.T.I.M. ma
kenitx f"qaghda i tistampa I-istudji, u xi Ms. taghhom — fosthom dak ta’ Vassallo — bagghu merfughin
ghandi billi jien kont is-Segretarju tax-Xirka. Meta gie li semmejtlu din il-kitba, Vassallo kien ighidli
biex il-Ms. nibga' nzommu jien u 'l quddiem imbaghad nara x’I-ahjar isir bih. Inhoss li huwa xieraq
issa li f'dan in-numru specjali ta’ /I-Malti jidher l-apprezzament li kien kiteb Vassallo f1-1942 dwar
il-poezija ta’ Dun Karm ‘II-Ghid il-Kbir’.

G. Cassar Pullicino

Silta mill-Ms. ta’ l-artiklu ‘II-Ghid il-Kbir’ ta’ Karmenu Vassallo.

tista’ titgabbel jew tixxiebah maghha — tigbor fiha l-qofol u s-sisien kollha
tal-Knisja u d-Din ta’ Kristu. Kieku Kristu ma regax mill-mewt ghall-hajja bil-hila
u I-qawwa tieghu biss u tieghu wahdu, kieku 1-Knisja u d-Din tieghu ma kinux
ikunu hag ohra ghajr hoss ta’ lehen fieragh, bluha ta’ genn bla isem, dehra sabiha
ta” tlellix li tghammixlek ghajnejk f’lehha ta’ holma u li mbaghad tmur tfittixha
u ma ssib xejn. Izda kulma jghid u jlissen Alla ma jistax jonqos u ma jsehhx —
Neé sillaba di Dio mai si cancella (Monti, Sulla Morte di Giuda, Son. III, v. 42).
Kulma habbru I-bassara fuq il-qawma ta’ Kristu minn hdan [-imwiet sehh u twettaq
fis-sewwa: u b’hekk il-Knisja u d-Din Nisrani, li bihom jemmnu u jahilfu wiied
id-dawl, issahhew u sseddqu darba ghal dejjem hekk illi I-bibien ta’ I-infern ma
jistghu gatt jaghmlu xejn kontrihom.
%k H ES

Jista". hawn, xi hadd jistagsi u jitlob li jkun jaf il-ghala minn kotra hekk kbira
ta’ poeziji li hareg ghad-daw! Dun Karm jien ghazilt sewwasew din il-ghanja
religjuza li, billi s-suggett taghha hu hekk popolari, hekk maghruf u hekk imxerred
bil-kelma u bil-pinna, aktarx li l-originalita taghha tiddellel, tiddennes u titghajjeb
— jekk mhux hafna, xi ftit. Din il-mistogsija, kieku kellha ssir, ma kinetx tkun
ghal kollox fiergha: u ghaliha rrid inwiegeb b’wic¢i minn quddiem u b’idejja fuq
qalbi. L-ewwelnett, b’poezija originali hadd m’ghandu l-jedd jifhem jew ifantas
damma, nisga, hannieqa ta’ versi dwar suggett li qatt ma thaddem qabel; jew
li, imhabba t-tixrid u t-taghrif kbir tieghu fil-ghalga ta’ l-istorja tal-knisja jew
tat-taqlib u t-tibdil fil-hakma tal-gnus, jidher mikdud u rhis: ikollu kitba jew bic¢a
xoghol originali kull min jaghraf jingeda tajjeb b’mohhu u b’galbu u jirnexxilu
mbaghad isib fil-matmura ta’ setghathom u ta’ qgawwiethom kulma hu bizzejjed
biex dak li jkun kiteb jew ghamel ikun jista’ bil-jedd u 1-haqq kollu jsejjahlu tieghu,
tieghu biss, tieghu wahdu. It-tininett, l-originalita ma titnissilx mill-ghazla
tas-suggett, imma biss mill-qatgha, mit-tifsila, mill-bixra u s-sura tal-hsieb u I-hjiel
u l-lehma li wiehed jaghtih. It-tielet u l-ahharnett — kif tfisser il-kelma fiha nfisha
— jekk f’kulma jinghad bil-fomm u f’kulma jissawwar bl-id jew bil-pinna jkun
hemm dak li hu bidu, nisel jew holgien (jigifieri nuqgas ta’ tehid, tigbid u taghsir
minn eghjun ohra barranija), hemmhekk ikun hemm ukoll dik li ahna nsejhulha
originalita.

Dun Karm! Dejjem poeta fil-milja kollha tieghu bhala sa¢erdot: dejjem sacerdot
fil-milja kollha tieghu bhala poeta! Xi hlewwa u ghozza jnissel ismu f’qalb dawk
li rnexxielhom jaslu biex jithmuh u jagharfuh mill-qrib bis-sahha ta’ seher
ghanjietu! Kien hu li bil-ghana tieghu religjuz, patrijottiku u nazzjonali gholla
l-isem u l-gieh ta’ Artna u ta’ niesna hekk li giebu fl-istess gies u kejl ma’ dak
ta’ artijiet u gnus ohra li jisbquna sew fil-medda u I-firxa kemm ukoll fil-ghadd
u J-kotra taghhom; kien hu l-imghallem ewlieni fil-bini u t-tlugh u t-twaqqif
tal-Letteratura Nazzjonali taghna; kien hu li zara’ u xettel £ qalb iz-zghazagh Maltin
tal-lum l-akbar hegga u l-ehreq imhabba ghal Gzirithom, ghal Dinhom,

ghall-eghmejjel kbar u tal-ghageb 1i wettqu fl-imghoddi missirijietna ~ l-aqwa
rahan u l-isheh xhieda ta’ kobor ¢kunitna ghaz-zmien mistur li ghad irid jigi.
ES I

‘[I-Musbieh tal-Muzew’, ‘Il-‘Jien’ u Lilhinn Minnu’, ‘Non Omnis Moriar’, ‘Alla
Mhux Hekk’, “Omm’ u ‘Bjuda’, barra minn xi ohrajn, huma maghdudin mill-ahjar,
anzi bhala l-aqwa bicc¢iet fost ix-xoghol kollu poetiku li fawwar u gelben mill-pinna
mlewna, ghalliela u liezma ta” Dun Karm (Monsinjur Psaila). Izda 1-ghan tieghi
l-lum mhux dak li nithaddet fuq il-lehma tal-ghageb li xeghe! u kebbes f’mohh
Dun Karm dagsxejn ta’ musbich mill-eqdem tal-fuhhar b’huta minquxa fuqu bhala
ghelma nisranija li, ghall-ghozza ta’ fakret grajjietu, intrefa’ u nzamm fiz-zgieg
ghall-wirja gol-Muzew tal-Belt taghna; anqas fuq kif dan l-awtur, bl-akbar
sempli¢ita, ifisser u jholl wiched mill-itqal problemi filosofi¢i u teologici fil-hajja
tal-bniedem, jigifieri I-ghazla relattiva bejn ir-Raguni u 1-Qalb, il-Gherf u
l-Imhabba flimkien mal-hlas ta’ kull wahda minnhom; anqas fuqg li l-poeta,
mitwieled hekk minn guf ommu u maghmul u misjur fil-milja ta’ rgulitu, ma
Jintemmx kollu kemm hu — billi wara mewtu, ismu jibga’ haj u miftakar fil-ghana
bla tmiem tieghu; anqas fuq il-qabza u d-divrenzja kbira li tghaddi bejn pittur
ghaqli u mixhur tad-dinja li, wara li jingeda b’dehnu u hiltu kollha, jirnexxilu
jhazzez fuq dagsxejn ta’ tila smajra I-gmiel ta’ “‘nzul ix-xemx li qatt ma tinzel”’
u bejn il-pittur tas-sema li ‘‘minn dawk l-eghgubijiet — jaghmel mija kull jum
u mija jhassar’"; anqgas fuq il-hlewwa ta’ dik l-omm li, ghall-imhabba tal-genn
li ghandha ghat-tarbija taghha, tixtieq imma ma tissograx tfagqghalha bewsa ghax
b’hekk tiksrilha l-holma ta’ nghasha u tqajjimha mis-shana tan-nieqa u dan ma
jagbilx i jsir billi **is-silg ghadu jtektek, ir-rih qed izid’’; u anqas, fl-ahharnett,
tiksi I-gholi ta’ l-igbla u I-bjuda tas-safa bla mtiefes ta’ Marija — ix-Xbejba
maghzula mill-bqija tan-nisa u mqieghda minn Alla hekk fil-gholi li saret Ommu
u Omm il-bnedmin kollha. Hsiebi l-lum huwa dak i ngharbel, nifli u nizen poezija
ohra li, ghas-siwi u l-popolarita tas-suggett taghha, aktarx li ssibu ohrajn bhalha
f’ilsna barranin u li ghalhekk aktar tkunu tistghu tixhdu safejn iwassal u jlahhaq
il-genju poetiku ta’ Dun Karm: u hawn nifthem infisser ‘II-Ghid il-Kbir’ li dehret
mitbugha £’ /I-Ghana ta’ Dun Karm, Pag. 17, it-Tieni wiehed mit-Tliet Kotba li
ghagqad u hareg ghad-dawl il-mibki u qatt minsi Tabib Guzé Bonnici, hu wkoll
kittieb mill-ahjar, f1-1939.

X’hemm f’din il-ghanja 1i lili, bhala Malti wild Malta Maltija, joghgobni u
jolgotni 1-aktar barra milli jheggigni nithaddet fugha gabel kull poezija ohra ta’
l-istess awtur? Hemm zewg hwejjeg li, bhal zewg holoq, jaghmlu katina wahda:
il-kobor ta’ Dini u I-gieh ta’ Lsien Arti! Niseg Dun Karm f’din il-ghanja u rabat
u ghagqad flimkien l-eghzez zewg hwejjeg li ghandu jkollu l-aktar ghal qalbu
kull min fil-vini tieghu jhoss jigri u jbagbaq demm tabilhaqq Malti: Religjon u
Lsien — l-aqwa zewg sisien u l-ifrem Zewg imrammi tal-karattru spiritwali u

nazzjonali taghna, iz-zewg gheliem wahdanin li jaghzlu I-gens Malti mill-bgija
tal-gnus l-ohra kollha tad-dinja.

Jiftah tassew bil-qgawwi u bil-kbir Dun Karm meta jibda biex jaghmel mistogsija
(mistogsija li ghaliha jwiegeb dak li I-Filosofija tghammdu bl-isem ta’ dubium
methodicum) dwar kif Kristu seta’ jkun Alla meta wasal biex itemm hajtu msallab
fuq ghuda bla gieh. U ghal din il-mistogsija migbura fl-ewwel strofa ta’ ‘II-Ghid
il-Kbir" ta’ Dun Karm u maghmula f’isem il-gens Lhudi nnifsu, twiegeb it-tieni
strofa — maghmula hija wkoll f'isem l-istess gens — 1i ddoqq hekk:

Imdawwar bil-qawwa li tahkem, li tirbah,
Li teqred I-eghdewwa migbura flimkien,
Elf darba l-profeti habbruli 1-Messija

Li Alla kien w’ghedni fil-bidu taz-zmien.

Minn hawn jidher bi¢-car li kienu 1-Lhud infushom dawk li wiegbu
ghall-mistogsija li kienu ghamlu huma bejnhom u bejn ruhhom dwar kif Dak li
sallbu u qatlu sata’ jkun Alla: u jekk f’mistogsithom huma fehmu jew riedu juru
li kellhom xi dubju u b’dan id-dubju holmu jichdu d-divinita tal-Vittma Bla Htija
tal-ghamad u l-bluha taghhom, bit-twegiba li taw dwar li l-profeti kienu
habbrulhom Feddej mibghut fl-art minn Missieru tas-Sema huma wettqu u seddqu
li Kristu kien tabilhaqq Alla: u ghalhekk id-dubju taghhom safa metodiku, i¢-¢ahda
sfatilhom wetqa, u I-hlas ta’ gerq hzunithom kien dawl! is-sewwa biss.

Sa hawn il-bidu u I-ftuh ta” ‘II-Ghid il-Kbir’ ta’ Dun Karm. Madankollu I-hsieb
u I-hjiel ewlieni ta’ din il-ghanja religjuza huwa diga milhuq u mitmum; is-sies
li fuqu bagaghlu jitla’ 1-bgija tal-bini letterarju-poetiku-dommatiku taghha hu mhejji
u lest; il-qofol u I-ghaqda ta’ kollox gqeghdin hawn. Kulma hemm migbur, midmum
u mfisser fil-bgija ta’ l-istrofi l-ohra ta’ wara l-ewwel tnejn mhux haga ohra hlief
dak li gharfet tohloq il-fantasija dejjem imkebbsa tal-Poeta Nazzjonali taghna i,
f'din il-poezija, ma jonqosx li jurina x’hazna tassew kbira ghandu ta’ taghlim
u ta’ gherf — taghlim u gherf li bihom il-poeta-qassis jaf u jrid jingeda dejjem
ad maiorem Dei gloriam et populi nostri beneficentiam.

Moghni bid-daw! u d-dehen li hassel mill-kitba ta’ San Pawl, ta’ Santu Wistin,
ta’ San Tumas t’Aquinu u ta’ hafna ghorrief ohra ta’ Ommna 1-Knisja Mqaddsa;
mibluh u msahhar wara I-gmiel u l-benna ta’ wahda mill-aqwa fost is-Snajja’
s-Sbieh — il-Poezija; u migbud u mhajjar biex jixrob u jdug kull ilma safi u wtieqi
li jfawwar mill-bgija ta’ eghjun ix-Xjenza, 1-Arti u 1-Letteratura, Monsinjur Dun
Karm Psaila rnexxielu jilhaq u jikseb grad hekk gholi fil-ghalqa tal-gherf xjentifiku,
kulturali u letterarju, li forsi ma jitqarragx u angas jitghallet min ighoddu u jagharfu
bhala Malti nullius dogmatis expers. U dan garrbu fih mhux biss min gara u
tieghem kull kitba prozajka u poetika ta’ Dun Karm, jew min kellu x-xorti xi
darba jiltaga’ u joqghod iqatta’ xi siegha tahdit mieghu; imma l-aktar u l-izjed
min irnexxielu jaghmel il-wahda u l-ohra. U biex wiehed jikxef il-kobor u I-gmiel

li hemm mistur fil-ghanja religjuza ta’ ‘II-Ghid il-Kbir’, jehtieg iharsilha f’dan
id-dawl — id-dawl tal-gherf xjentifiku-kulturali, filosofiku-teologiku, artistiku-
letterarju-poetiku i jaghni mohh in-nostrorum princeps poetarum lyricorum.

 Araw dagsxejn b’liema sengha ghaglija ta’ mghallem jidhol Dun Karm fil-qalba
ta’ l-argument ewlieni tas-suggett ta’ ghanjietu meta jistagsi:

’Mma ghidli, ja Lhudi, jekk inti fis-sewwa
Sallabt ’il dal-bniedem u hajtu temmejt,
Ghaliex gewwa qalbek jistahba bhal biza’?
Ghaliex il-ghassiesa fuq gabru hallejt?

Jekk ma kellhom ebda faham miblul, jekk il-kuxjenza taghhom kienet
iddoqgilhom li Bin il-mastrudaxxa Guzeppi ma kienx ghajr bniedem hati ta’ delitt
jew ghadd ta’ delitti, jekk kienu jhossu fihom li ma ghamlux hlief is-sewwa u
I-haqq meta ’| Kristu sallbuh u qatluh, mela ghala mbaghad bezghu Minnu mejjet
meta kontriehom ma seta’ jaghmel xejn u hallew I-ghassiesa fuq gabru biex dawn
jaraw jekk jinsteragx jonkella jqumx minn gabru u jahrab? Ma kienx dan taghhom
ghama u l-akbar bi¢¢a genn? Ma bezghux minn Gesii haj u bezghu Minnu mejjet!
Mhux dan jewwilla l-aktar argument sod, shih u gawwi li bih il-Lhud infushom
iwettqu u jseddqu li Kristu kien tabilhaqq Alla?

Boloh u ghomja minn naha, kiefra u bla qalb mill-ohra, il-Lhud issoktaw juru
kemm Kristu kien tabilhaqq Alla Bin Alla ghax tkexkxu, irtoghdu u dahlu
f’qoxrithom bil-biza’ malli gillet il-ghadab tan-Nazzarenu waqghet bhala sahta
fughom u fuq uliedhom fil-milja ta’ toqolha, u dwiet u damdmet f’hin wiehed
bhala raghda qawwija t-‘*thezhiza li qanglet — iz-zonqor li fuqu I-belt taghhom
inbniet.”” U dik kienet is-siegha 1i fiha I-holma tal-Lhud sfat fix-xejn, fil-waqt
li Kristu u dawk Ii qatghu li jimxu warajH kisbu r-rebh u s-sliem ghal dejjem
ta’ dejjem.

* * *

‘II-Ghid il-Kbir’ hi wahda mill-poeziji ta’ Dun Karm l-aktar maghrufa
ghas-semplic¢ita taghha mhabba r-rabta sfiqa li ghandha ma’ l-istorja tal-Knisja.
Ghaldagstant, dawk li huma Zzina u xejxi, ftit li xejn niltagghu maghhom f’din
il-ghanja; mix-xbihat estetici, mit-tixbih u t-tagbil retoriku nieqsa harira wkoll;
dehriet sbieh, lelliexa u fantastici, li ssibhom fil-kotra 1-kbira tal-ghanjiet l-ohra
tieghu, f’din il-ghanja storiko-religjuza ma ssibhomx bl-irfus. Mela fejn huma
l-kobor, il-qawwa, l-originalita taghha? Bhalma gisem u ruh fi bniedem wiehed
ma jinghazlux minn xulxin, hekk ukoll jigri minn dawn — maghgunin u mwahhdin
kif inhuma mas-semplic¢ita li bihom f"dagqa Dun Karm sawwar poezija wahda
b’gisem storiku-religjuz u ruh lirika.

Biex inwettqu u nuru kemm hi tassew sempli¢i u fl-istess hin kbira ghal dik
1i hi gawwa u originalita, sejrin inqabblu hawnhekk ‘1l-Ghid il-Kbir’ ta’ Dun Karm
ma’ ‘La Risurrezione’ ta’ Alessandro Manzoni. Sew din u kemm dik, it-tnejn

il-ghanja ta’ Manzoni hi aktarx mghobbija bi traslati jew tropi u tizjin iehor
retoriku, dik ta’ Dun Karm hi bil-maqlub hafifa gmielha minnhom. B’dankollu
dawn il-ghanjiet huma t-tnejn sbieh u helwin fil-qatgha ta’ Ibieshom, it-tnejn kbar
u gawwija fil-milja tal-hsieb.

F'dak i hu qofol storiku-religjuz ‘I1-Ghid il-Kbir’ u ‘La Risurrezione’ jimxu
id f"id, ghax grajjet il-qawma ta’ Gest Sidna mill-mewt torbot *il-wiehed u ’I-iehor
bl-istess jeddijiet li hadd ma jista’ jahrabhom wara li jkun indahal biex jikteb fuq
hekk. Bhallikieku fejn Manzoni jghanni helu helu u fil-qosor:

Era I'alba; e molli il viso,
Maddalena e I’altre donne
Fean lamento sull’Ucciso;

Dun Karm ghandu dawn il-versi i jpingulna fil-kobor u aktar bir-reqqa l-istess
kwadru:

Fuq l-ibhra taz-zara’, fuq l-ogsma tad-dwieli
Kien ghadu kif qieghed izernaq il-Hadd,
Xhin harget Marija, li habbet il Kristu,

U griet ma’ nisa ohra minn gabel kulhadd,
Moghnija bil-hwawar biex tidlek il-mejjet,
Kif kienet id-drawwa Lhudija fiz-zmien . . .

Il-qawwa tal-gmiel liriku — kif jista’ jixhed kull min ghandu hjiel gmielu ta’ dik
1i hi Poezija u Senghetha — tidher u tinhass shih sew fil-versi tal-poeta Taljan
kemm fil-versi tal-poeta Malti. Hemm ukoll xebh kbir (biex ma nghidux haga
wahda mfissra b’zewg ilsna wiehed mhux bhall-iehor) fid-dehra ta’ I-Anglu tal-
Mulej lin-nisa twajba. Arawha din id-dehra fil-versi Manzonjani:

Un estranio giovinetto

Si poso sul monumento:
Era folgore I’aspetto,

Era neve il vestimento:
Alla mesta che ’l richiese
Di¢ risposta quel cortese:
E risorto; non & qui. —

u gabbluha ma’ dik li hemm fil-versi tal-poeta taghna:
Bil-qieghda fuq l-ghatu, bhal berga dawl wiccu,
Bhas-silg bojod hwejgu raw qieghed zaghzugh,
Li b’lehen ta’ hlewwa fis qal’lhom: — Xejn tibzghu;
Mill-mewt gam kif wieghed: naha ohra ssibuh.

Ghedna aktar ’il fuq li ghanjet Dun Karm m’hix hekk mghobbija b’dak it-tizjin
retoriku u estetiku bhalma hija dik ta’ Manzoni. Araw kemm hu hekk. Fit-tielet

u r-raba’ strofa (kull wahda minnhom ta’ seba’ versi tat-tmienja mqabblin ababccd,
bl-ahhar vers maqtugh u I-bgija watja) ta’ ‘La Risurrezione’ il-poeta Taljan iqabbel
u jxebbah il-waqgha ta’ werga hafifa minn sigra mal-qalba tal-ghatu tqil minn
fuq qabar Kristu bi kliem maghzul poetiku li, fi Isienna, idoqq kif gej: ‘‘Bhalma
pellegrin, ghajjien imhabba I-mixja twila, jieqaf jistrieh f’nofs trigtu u jorqod go
masgar, izda minnufih jistenbah u jqum ma’ l-i¢cken hoss ta’ waqgha ta’ werqa
minn sigra biswitu; hekk ukoll, malli I-ghatu tqil imma bla siwi nqaleb u tar minn
fuq wice il-qabar u fl-istess waqt ruh Kristu li kienet nizlet il-Limbu — regghet
inghagdet ma® gismu, Gesti gam minnufih mill-mewt ghall-hajja.”” Xebh u tagpbil
ta” din il-ghamla f"*II-Ghid il-Kbir’ ta’ Dun Karm ma nsibuhx. Manzoni fl-istrofa
hdax ta’ l-istess innu jithaddet fuq il-bidla ta’ l-ilbies minn vjola f’abjad 1i issa
jxidd is-sacerdot waqt i johrog qalb il-mixeghla tax-xemgha biex ixandar ir-rebha
ta’ Kristu fuq il-mewt. Ma’ dan, fl-istrofa tnax, Manzoni jissokta jdomm fi vrusu
l-ghana li bih Ommna I-Knisja Mqaddsa xxandar dan il-misteru. Fl-istrofa erbatax
(u b aktar hlewwa imma anqgas gawwa fl-istrofa ta’ gabilha) I-istess kittieb Taljan
ighid li jum il-Ghid inissel ferh kbir f’qalb kulhadd u jaghmel li l-ghani jagsam
hobzu mal-fqir u hekk kulhadd jixxierek u jkollu sehem indags mill-gid v [-barka
1i jgib mieghu dan il-Ghid. Dun Karm fl-innu tieghu tal-Ghid ma qaghadx jintilef
zejjed biex ighabbi vrusu f’dawn I-irqaqat. Zamm ukoll hafif kemm sata’ f’dik
li hi nisga storika. Ghax billi I-istorja u l-poezija qajla u xejn jimxu id f’id u billi,
kif garrab fih innifsu kull min hu tabilhagq poeta, l-istorja fil-poezija hi bhall-kamla
fl-ilbiesi u bhas-susa f’sieq ta’ siggu jew ta’ mejda, il-Poeta Nazzjonali taghna
jidhirfu li, meta f’poezija ma jkunx jista’ jehles ghal kollox mill-istorja, tkun bic¢a
ghagal u haga bil-wisq flokha jekk jingeda biha kemm jista’ jkun mill-anqas.
Min-naha l-ohra (u Dun Karm jidher li hu ta’ dil-fehma) meta poeta jagbad biex
jinseg u jdomm poezija fuq suggett (I-aktar jekk religjuz) 1i jkollu rbit sfiq u shih
ma’ l-istorja, l-awtur ikun aktarx naqas u ssaffel mill-gholi 1i kellu jilhag jekk
kemm-il darba hu jghabbi l-ghanja tieghu b’hafna xejxi u tlellix retoriku zejjed.
Ghaldagstant Dun Karm qata’ i jahrab iz-zewgt itruf u jzomm fit-triq tan-nofs
ghax, kif ighid il-Latin, in medio stat virtus.

B’danakollu f*[1-Ghid il-Kbir’ ta” Dun Karm il-lirika ma tonqosx. Jekk jittiehdu
f’daqqa, bhala gisem u ruh fi bniedem wiehed, ahna nsibu u naraw li I-hmistax-il
strofa li fih l-innu kollu ma jigbrux fihom minn fuq s’isfel ghajr lirika wahda
biss. L-istess jista’ jinghad minn kull strofa ohra mehuda ghaliha wahedha. F’kull
vers ta’ kull strofa, f’kull strofa li fih l-innu, fil-versi u l-istrofi kollha li jsawru
‘I1-Ghid il-Kbir’ ma jistax wiehed ma jsibx jew ma jhossx dak li stricto sensu
ahna nifhmu nfissru meta nghidu POEZIJA.

L-innu ta’ Dun Karm hu mibni fug metru safi ta’ erba’ versi kull strofa, li
ghathekk tissejjah kwartina, bit-tieni vers jagbel mar-raba’ wiehed. Kull vers fih
tnax-il sillaba; — jista’ wkoll jissejjah vers tas-sitta mzewweg. It-tieni u r-raba’
vers ta’ kull strofa huma magqtugha; 1-ewwel u t-tielet watja. Il-versi kolltha kemm

huma ghandhom mixja rzina u hafifa u xejn m’hemm x’ixekkilhom jew itaggalhom
fi trigthom. Ir-rimi la huma mfittxa u anqas imgebbda, imma jgelglu u jfawru
naturali bhall-ilma safi minn xquq il-blat. L-oghla u l-itqal hsibijiet i hemm fl-innu
tieghu, Dun Karm ifissirhom car bl-akbar sempli¢ita. Bejn kull hsieb u iehor,
bejn dan u dak il-hjiel, bejn kull fergha u ohra ta’ argument hemm irbit hekk
sfig, shih u tajjeb, li int u tagra din il-poezija tisthajlek gieghed tagra bi¢ca proza.
U tabilhagq Dun Karm ghandu jaghnuh zewg pregji: jikteb versi li ghandhom
mill-proza: u jikteb proza li ghandha mill-versi.

Tarrafna ftit aktar "il quddiem li l-innu tieghu Dun Karm zammu hafif kemm
seta’” mit-tizjin retoriku. B’dagshekk ma barrejnilux il-ftit Ii hemm fih; l-izjed
meta nafu li dan il-frir jiswa hafna — u hafna mhux fid-dags u I-medda, imma
fil-ghamla u s-sura. Bhallikieku, ma jigbrux fihom poezija u grajja shiha dawn
il-versejn:

Min siket fil-kesha mudlama tal-qabar,
F'seteghtu gam wahdu mill-hdan tal-mejtin. —?

Min ma jarax il-kobor tal-hsieb u ma jtighemx fl-istess hin il-hlewwa u I-qawwa
ta’ poezija tabilhaqq lirika meta jiltaga’ ma’ versi bhal dawn:
Insew, fit-tghanniqga ta’ tjieba li tahfer,

Ir-reghxa li tatkom ¢anfira bla jedd. —?

Rajna f'dan I-artiklu analitiku-kritiku kif minn Dun Karm il-poeta ma jwarrab
qatt Dun Karm il-qassis. F'dan id-dawl, lil Dun Karm hadd ma jisbqu fostna.
Hu ghalhekk 1i ahna nghodduh bhala ‘‘l-oghla gholja Maltija bl-oghla zewg qcacet
ta” gherf.”

CONSCRIPT



